
GOUVÈNÈ CUOMO ANONSE LANSMAN DEZAN PI GWO KONPETISYON BIZNIS 

NAN MONN LAN E LI DEVWALE NOUVO ESPAS ENKIBATÈ 
 

43North, ap ofri $5 Milyon nan prim lajan kach, lap aksepte aplikasyon kounye 
jiska nan dat 24 Jen 2015 

 
Espas Enkibatè Devlopman Biznis ouvri nan Kanpis Medikal Buffalo Niagara 

 

 

Gouvènè Andrew M. Cuomo jodia te anonse ouvèti peryòd aplikasyon 2015 pou 
43North - pi gwo konpetisyon lide biznis nan mond lan avèk $5 milyon dola nan pri lajan 
kach, enkli yon gran pri $1 milyon, sis prim $500,000 ak kat prim $250,000. Konpetisyon 
an atire antreprenè yo ki soti toupatou nan mond lan pou fè konpetisyon pou pri yo ki 
pral chanje lide yo avèk posibilite kwasans elve nan antrepriz ki finanse nan rejyon 
Lwès New York.  
 

“Siksè konpetisyon 43North ane pase a te pote kèk nan antreprenè ki pi briyan ak inove 
nan Buffalo - e nou pral kontinye kenbe elan avèk yon dezyèm wonn pou montre mond 
lan ke rejyon an vrèman louvri pou biznis,” Gouvènè Cuomo te dekalre. “Lè nou atire 
nouvo biznis ak kanalize kwasans ekonomik nan Lwès New York, nou ka fè rejyon an 
vini kay endistri modèn pou ane kap vini yo.” 
 

“Konpetisyon 43North lan se yon envestisman ki pwouve nan lide inove ki pral kontinye 
transfòme Buffalo ak tout ekonomi Lwès New York la,” te deklare Gouvènè Adjwen 
Hochul. “Chak lide gayan gen posibilite pou tradwi an yon biznis kap pwospere ki pral 
kreye travay ak devlope ekonomi nou an. Grasa inisyativ Buffalo Billion Gouvènè 
Cuomo, e kounye a avèk ouvèti enkibatè 43North nou an, nou pral kontinye bay rezilta, 
ankouraje fòmasyon biznis, ak favorize yon anviwonman antreprenarya kolaboratif. Sa 
a se yon strateji viktwa ki pral prepare vil la pou fè konpetisyon nan ekonomi 21yèm 
syèk la.” 
 

Konpetisyon an fonksyone nan kad inisyativ Buffalo Billion Gouvènè a, avèk $6 milyon 
nan sipò ki soti nan New York Power Authority (NYPA) ak $1 milyon ki soti nan Empire 
State Development (ESD). 
 

43North jodia te egalman òganize yon seremoni koupe riban puo nouvo espas enkibatè, 

pèmanan ki lokalize nan Sant Inovasyon Thomas R. Beecher Jr. nan 640 Ellicott Street 
nan kè Kanpis Medikal Buffalo Niagara (BNMC). Finanse grasa yon sibvansyon 
$800,000 ki soti nan Empire State Development Corporation ak yon sibvansyon 
$50,000 ki soti nan Rezo Nasyonal epi prezante yon donasyon mèb ki soti nan Buffalo 
Office Interiors, etablisman inik sa bay espas pou 11 finalis ki soti nan konpetisyon 
inogiral 43North nan 2014. Enkibatè 43North la lokalize dirèkteman akote d!g, espas ko-
travay BNMC ki te ouvè nan 2014. Ansanm, antite sa yo ap kreye yon gwoup konpak 
inovasyon ak antreprenarya. 
 

Menm jan avèk ane pase, konpetisyon 43North la pral divize an twa pati:  
• Wonn 1 (25 mas 2015 – 24 jen 2015): yo pral aksepte aplikasyon yo atravè 

sitwèb konpetisyon, 43North.org. Objektif wonn 1 se pou aplikan yo bay yon 
vizyon de pwojè a enkli konsèp biznis yo, kliyan yo sible yo, apèsi sou endistri 
a, peyizaj konkiransyèl ak revni potansyèl.  

• Wonn 2 (ete 2015): semi-finalis yo pral bay plis detay sou plan yo, ansanm 
avèk yon prezantasyon sou entènèt nan yon panèl jij 43North. Plan yo ki devan 
nan Wonn 2 pral gen ladan konsèp komèsyal biznis lan, valè pwopozisyon, 
analiz konpetitiv, kominikasyon ak chanèl distribisyon yo, relasyon kliyan, 
entèvenan prensipal yo, resous ak aktivite, depans estrikti, sous revni ak 
konsiderasyon finansye yo.  

• Wonn 3 (oktòb 2015): etap final konkou an se pou ekip finalis yo prezante 
biznis yo devan yon komite jij nan Buffalo. Yo pral bay detay sou fòma 
prezantasyon sesyon an nan yon lòt dat. Ekip yo pral evalye sou òganizasyon 
prezantasyon biznis anjeneral; kapasite ekip la pou vann lide a ak bezwen pou 
konpayi an; kapasite ekip la pou defann plan an ak repons a kesyon yo; ak 
kalite plan anjeneral. Konpetisyon an ap fini avèk yon selebrasyon gayan ki 
chwazi yo. 

43North ouvè pou aplikan yo ki gen laj 18 ane ak plis nan nenpòt endistri, avèk 
eksepsyon komès andetay ak ospitalite. Yo pral aksepte aplikasyon pou konpetisyon an 
jiska nan dat 24 jen 2015 nan 43north.org. Pou wè tèm ak detay aplikasyon 2015 
43North la, klike la. 
 
Prezidan pa Entèrim, PDG & Komisyonè Empire State Development Howard Zemsky te 
deklare, “Konpetisyon inogiral 43North te yon gwo siksè e kounye a moman vini pou 
bati sou elan an epi kreye yon pi gwo enpak nan dezyèm ane a. Grasa Gouvènè 
Cuomo, Lwès New York te vini yon kote antreprenè ak konpayi kap demare yo te vini 
lanse ak agrandi biznis yo e eksitasyon an kontinye ap devlope pandan nap wè lide yo 
ap tounen an reyalite.” 
 
Majistra Byron Brown te deklare, “Buffalo ap vini yon leman pou antreprenè yo toupatou 
nan mond lan grasa konpetisyon 43North ak lòt efò demaraj lokal,” te deklare Majistra 
Vil Buffalo Byron Brown. “Nap bati yon vil opòtinite pou tout moun nan Buffalo e avèk 
sipò kontinyèl Gouvènè Andrew Cuomo ak yon lòt $5 milyon ki afekte pou kandida yo 
ane sa a, nou pral wè menm plis inovasyon ankò ak envestisman ki enjekte nan 
ekonomi lokal la.” 

Prezidan NYPA ak rezidan Konte Erie John R. Koelmel te deklare, “New York Power 
Authority te konnen ke nou tap dèyè yon gwo bagay pou Lwès New York lè nou te 
sipòte vizyon Gouvènè Cuomo nan bay finansman pou lansman 43North nan 2014. 
Rezilta yo te depase atant nou anpil e nou kontan pou n ogmante sibvansyon nou an a 
$6 milyon pou 43North ane sa a. Pwojè sa mete Buffalo sou kat pou demaraj toupatou 
nan mond lan e nou kontan anpil pou lòt bagay kap vini yo.” 
 
Direktè Egzekitif 43North John T. Gavigan te deklare, “Kèlkeswa moun ki gen yon lide 
biznis ki solid tankou wòch gen yon chans lejitim pou fè rèv yo vini reyalite nan 
konpetisyon 43North la. Ekip 43North la kontan pou l pwopaje mesaj opòtinite Gouvènè 
Cuomo toupatou nan Amerik di Nò ak toupatou nan mond lan, kòm nou pral 
antreprenan yon fwa ankò plizyè prezantasyon pou angaje antreprenè yo ki gen tout 
orijin, sektè, endistri ak oryantasyon nan lavi a. Nap rete tann tou pou n pataje anpil nan 
bèl kalite kilti demaraj Buffalo avèk potansyèl kandida sa yo, e anretou, tande lide biznis 
yo.” 
 
Ko-Fondatè ak PDG KeepUp Lauren Washington te deklare, “Avèk $250,000 ke nou te 
resevwa nan inogirasyon lide konpetisyon biznis 43North, nou te kapab kòmanse biznis 
nou an nan yon fason ke nou pat ka janm imajine. Konpetisyon 43North inik nan sa li 
bay sila yo ki gen sèlman yon lide opòtinite pou biznis ou jwenn finansman ak resous ki 
nesesè pou l solid ak konpetitf. Nou te kontan dèske nou te patisipe nan konpetisyon 
inogiral la, e nou pa ka rete tann pou n wè biznis yo ki pral soti nan konpetisyon ane sa 
a.”  
 
Nan premye ane a konpetisyon 43North la te atire aplikasyon ki soti toupatou nan mond 
lan e nan tout Amerik di Nò. Jodia 43North te kòmanse yon nouvo videyo ki montre klas 
ekip gayan konpetisyon an ki te soti nan Buffalo; deplase soti nan kay ak apatman yo; 
etabli yo nan enkibatè 43North; ak bay yo enfòmasyon sou kijan lè ou vini yon gayan 
43North sa afekte chak konpayi demaraj. Ou ka wè videyo a sou entènèt nan 
www.youtube.com/fortythreenorth. 
 
Pou aprann plis sou finalis 2014 yo, klike la. 
 
Enfòmasyon sou 43North: 
43North se pi gwo konpetisyon lide biznis nan mond lan. Youn nan pwojè inisyativ 
Buffalo Billion Gouvènè Cuomo, konpetisyon an mande biznis yo ki soti toupatou nan 
mond lan pou prezante lide ki pi inove nan yon tantativ pou genyen $5 milyon dola nan 
pri. Li te pwouve ke li te yon fason ki gen siksè enkwayab pou ekspoze biznis nasyonal 
ak entènasyonal a atmosfè antreprenè Buffalo gen pou ofri. Anplis lajan kontan yo, 
finalis 43North yo pral resevwa tou yon espas enkibatè gratis nan Buffalo pandan yon 
lane, konsèy kap soti nan men konseye modèl ki genyen nan diferan domèn, ak 
posiblite pou rantre nan pwogram rekonpans tankou Start-Up NY. 
 
43North fonksyone grasa sibvansyon $6 milyon ki soti nan New York Power Authority 
ak $1 milyon ki soti nan Empire State Development. Gen lòt sipò ki soti nan National 

Grid, Orange Capital, Buffalo Niagara Enterprise, Buffalo Office Interiors, Perfect 
Sense, Larkin Square, Superior Group, Rich Products Corporation, M&T Bank, 
Delaware North Companies, SoftBank Capital, Buffalo Niagara Partnership, Bright 
Buffalo Niagara, Phillips Lytle LLP, Performance Management Partners, Buffalo News, 
University nan Buffalo ansanm avèk lòt ankò. Pou wè yon lis konplè pwomotè yo, klike 
la . 
 
Pou aprann plis, ale sou www.43north.org. 

